
ANNOTATSIYA: Hozirgi kun talabiga javob berish uchun avvalambor chet 

tillarini mukammal o`rganish zaruriyat darajasiga chiqdi.Ushbu maqolada boshlang'ich 

sinflarda o'quvchilarning til o'rganishga bo'lgan qiziqishini oshirish uchun chet tili 

o'qitishning samarali, zamonaviy va innovatsion metodlari haqida to'xtalib o'tiladi.  

ABSTRACT: In order to meet today's demands, first of all, excellent learning 

of foreign languages has reached the level of necessity. This article is about effective, 

modern and innovative methods of foreign language teaching to increase students' 

interest in language learning in elementary grades will be stopped. 

АННОТАЦИЯ: Чтобы удовлетворить требования сегодняшнего дня, 

прежде всего, отличное изучение иностранных языков достигло уровня 

необходимости. В данной статье речь идет об эффективных, современных и 

инновационных методах преподавания иностранного языка для повышения 

интереса учащихся к изучению языка. начальные классы будут остановлены. 

KALIT SOʻZLAR: Didaktik tamoyillar , innovatsion texnologiyalar, tillarga 

qiziqish, lingvistik qonuniyatlar,tamoyil tushunchasi, til materiali, metodologik 

oʻrganish . 

                                             INTRODUCTION  

Bugun jahon hamjamiyati o'ziga munosib o'rin egallashga intilayotgan 

mamlakatimiz uchun, chet ellik sheriklarimiz bilan hamjihatlikda, hamkorlikda o'z 

buyuk kelajagini qurayotgan xalqimiz uchun xorijiy tillarni mukammal bilishning 

ahamiyatini baholashning hojati yo'qdir". Ayniqsa, boshlang'ich ta'limda ijobiy 

o'zgarishlarga sabab bo'lgan qarorlardan biri bu O'zbekiston Respublikasi Birinchi 

Prezidentining 2012-yil 10-dekabrdagi "Chet tillarini o'rganish tizimini yanada 

takomillashtirish chora-tadbirlari tog'risida" PQ-1875-soni Qaroridir. 

                                            MAIN BODY 

      Mamlakatimizda jamiyatning ijtimoiy buyurtmasi xorijiy tillarni 

boshlang‘ich sinflarda va kommunikativ maqsadlarda o‘qitilishiga bo‘lgan ehtiyojni 

yanada kuchaytirdi. Ingliz tili boshlang‘ich ta’limga o‘quv predmeti sifatida kiritildi,  

maktabgacha va boshlang‘ich ta’limda xorijiy tillarni o‘qitish yo‘nalishi bo‘yicha 

mutaxassislar tayyorlash yo‘lga qo‘yildi . Ta’lim tarbiya jarayoni didaktik, psixologik, 

lingvistik, metodik boshqa qonuniyatlarga amal qiladi. Ularning ayrimlari barcha 

fanlar uchun umumiy bo‘lishi mumkin. Bu qonuniyatlar ta’limning umum-didaktik 

tamoyili deyiladi. Boshqa qonuniyatlar esa ayrim fanlarni o‘qitishga xos bo‘lishi 

mumkin, masalan; ingliz tili o‘qitish tamoyillari. Tamoyil tushunchasi didaktikada hali 

to‘la hal etilmagan. Agar bir guruh tamoyillar ta’lim jarayonining qonuniyatlarini 

ifodalasa, ikkinchi guruh tamoyillar qaysidir nutq faoliyatining turiga xos bo‘lgan 

qonuniyatlarni ifodalaydi,  uchinchisi esa til materialining qaysidir bo‘limiga xos 

bo‘lgan tamoyillardir. Oxirgisi maxsus хtamoyillar deyiladi. 

     Tamoyil (prinsip) termini «asos bo‘ladigan yo‘l-yo‘riq, qonun-qoida» 

ma’nosini ifodalaydi. Ye.I.Passov fikricha, «tamoyil – o‘qitish jarayoni atalmish 

binoning poydevoridir». Konsepsiya va tamoyillarning to‘g‘ri tanlanishi darsda tashkil 

etiladigan faoliyatning samaradorligini ta’minlaydi, kichik maktab yoshidagi 

o‘quvchilarning ushbu faoliyatga qiziqishlarini orttiradi.  

Yana shunga e'tibor qaratish kerakki, 6-7 yoshdagi bolalar ma'lumotlar 

ma'nosini tushinib emas, uni mexanik tarzda yodlaydi. Shuning unchun ham ingliz 

tilini o'rganayotgan boshlang'ich sinf o'quvchilariga tilni o'rgatishni grammatik 

tushuncha berishdan boshlamaslik zarur. Aks holda chet tilini o'rgatishning dastlabki 

qadamidanoq bolani charchatishi va til o'rganishga bo'lgan qiziqishini  susaytirib 

qo'yishi mumkin. Chunki boshlang'ich sinfdagi o'quvchilarga chet tilini  o'rgatish qiyin 

shu bilan birga mas'uliyatli vazifalardan biri hisoblanadi .   

Ilmiy manbalarda boshlang‘ich ta’limda xorijiy tillarni o‘qitish konsepsiyalari 

va bir necha o‘nlab tamoyil (pritsip)larni olg‘a surilgan. Masalan, Yevropa Ittifoqining  

Ta’lim va madaniyat tadqiqotlar dasturi doirasida 2005-2006 yillarda bajarilgan «Good 

Practice and Main Principles» mavzusidagi loyiha doirasida bajarilgan ilmiy 

tadqiqotda boshlang‘ich ta’limda xorijiy tillarni o‘qitishning asosiy tamoyillari 

muhimlik mezoni asosida quyidagi tartibda umumlashtirilgan:  

 

1) mazmunli kontekst va o‘quvchi yoshiga mos mavzu tanlash (didaktik);  

2) ingliz tili o‘rganishga ijobiy yondashish(pedagogik); 

3) xolistik o‘rganish (metodologik);  

4) ingliz tili amaliy mashg‘ulotlarida o‘quvchilarning yoshga oid psixologik va 

jismoniy yetuklik darajalarini to‘liq inobatga olish (psixolingvistik);  

5) o‘quvchilarni o‘zgalarga nisbatan bag‘rikenglik va turli qadriyatlarni hurmat  

qilish ruhida tarbiyalash (pedagogik). 

CONCLUSION 

Xulosa qilib aytganda, boshlang'ich sinf o'quvchilariga til o'rgatishni majburiyat 

sifatida emas, aksincha, qiziqarli o'yinlar va innovatsion metodlardan foydalangan 

holda olib borishi , ularning kelajakda oladigan bilimlari uchun poydevor bo'lib xizmat 

qilishi mumkin. Shunday ekan, ta'lim tizimi ham o'z oldiga erkin fikrlovchi,barkamol, 

yetuk shaxsni tarbiyalashni vazifa qilib qo'yar ekan, kelgusida biz bo'lajak o'qituvchilar 

innovatsion texnologiyalardan samarali foydalanish yo'llarini yanada mukammalroq 

ishlab chiqish bilan o'z hissamizni qo'shishimiz mumkin . 

